
சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 35°-38°  செல்சியஸ் ஆகவும், குறைந்தபட்ச வெப்பநிலை 24°-26°  செல்சியஸ் ஆகவும் பதிவானது. 

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 29 மற்றும் 31 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 37°-39° செல்சியஸ் ஆகவும், குறைந்தபட்ச வெப்பநிலையானது 23°- 26° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 10 முதல் 16 கி.மீ வேகத்தில், தென்கிழக்கு, தென்மேற்கு மற்றும் மேற்கு திசைகளிலிருந்து காற்று வீசக்கூடும். 

பொது ஆலோசனை: 
விவசாயம் :
பயறு வகைகள், காய்கறிப் பயிர்கள் மற்றும் நிலக்கடலை பயிர்களில் சாறு உறிஞ்சும் பூச்சிகள் தென்படும் இதனை கட்டுப்படுத்த 5% வேப்பங்கொட்டை கரைசல் தெளிக்கலாம்.
அடுத்த 5 நாட்களுக்கு மணிக்கு 10 முதல் 16 கி.மீ. வேகத்தில் காற்று வீசும் என எதிர்பார்க்கப்படுவதால் விவசாயிகள் கரும்பு, வாழை, பப்பாளி, கொய்யா, முருங்கை போன்ற பயிர்களுக்கு மண் அனைத்தல், முட்டுகொடுத்தல், விட்டம் கட்டுதல் போன்ற பாதுகாப்பு நடவடிக்கைகளை மேற்க்கொள்ளவும். கொடிவகை பயிர்களில் பந்தல்களில் துருபிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும். பயிர்களுக்கு மருந்து தெளிக்கும் வேலைகளை ஒத்திவைக்கவும்.

கால்நடை வளர்ப்பு:

மாவட்டத்தின் ஒரு சில  இடங்களில் ஆகஸ்ட்  28, 29 மற்றும் 30ம் தேதி இடி மின்னலுடன் கூடிய  லேசானது முதல் மிதமான மழைக்கு வாய்ப்பு  உள்ளது. வயல்களில் ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.   இந்த காலகட்டத்தில் கால்நடைகளை  மேய்ச்சலுக்கு  வெளியே  அனுப்பாமல்,  மின்கம்பம் மற்றும்  மரங்களில்  கட்டாமலும் பாதுகாப்பாக  கொட்டகைகளில்  கட்டி வைக்கும் படியும் கேட்டுகொள்ளப்படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : வாழை, கத்தரி, கால்நடை
வாழை:  
வாழை பயிரில் தண்டு கூன் வண்டுக்களின் தாக்குதல் பரவலாக தென்படுகின்றது. இதன் புழுக்கள் தண்டுப்பகுதியை குடைந்து சென்று திசுக்களை உண்ணும். 
பாதிக்கப்பட்ட தண்டினை பிளந்து பார்த்தால் திசுக்கள் நீண்ட அளவில் குடைந்து காணப்படும். இவ்வண்டுகளின் அதிகளவு தாக்குதலால் தண்டுப் பகுதி அழுகி, துர்நாற்றம் வீசும். இத்துளையிலிருந்து பழுப்பு நிற பிசுபிசுப்பான பிசின் போன்ற திரவம் வெளிவந்து கொண்டிருக்கும். 
இதனைக் கட்டுப்படுத்த 10 லிட்டர் தண்ணீருக்கு 10மில்லி குளோரான்ட்ரானிலிப்ரோல் மற்றும் 10 மில்லி ஒட்டும் பசை என்ற அளவில் கலந்து தெளிக்கலாம்.
கத்தரி:   
கத்தரி பயிரில் வெள்ளை ஈக்களின் தாக்குதல் அதிகமாக இருக்கும். 
இதனைக் கட்டுப்படுத்த மஞ்சள் நிற ஒட்டும்பொறி அட்டைகளை ஏக்கருக்கு 5 என்ற வீதத்தில் வைக்க வேண்டும். 
மேலும் 1 லிட்டர் தண்ணீருடன் 3 மில்லி வேப்பெண்ணெய் கலந்து, அதனுடன் 1மில்லி டீப்பால் என்ற ஒட்டும் திவரம் சேர்த்து  தெளிக்க வேண்டும்.
கால்நடை:

தற்போது பெய்துள்ள மழையின் காரணமாக பசுந்தீவனம் மிகுதியாக கிடைக்கும் எனவே பசுந்தீவனத்தை கால்நடைகள் அதிகமாக உண்ணும் வாய்ப்பு உள்ளது. 
இதன் காரணமாக தங்களது கால்நடைகளுக்கு வயிற்றுப் போக்கு மற்றும் அசிடோசிஸ் போன்ற நோய்கள் வருவதற்கான வாய்ப்பு மிகவும் அதிகம். 
இந்த தருணத்தில் விவசாயிகள் தங்களது கால்நடைகளுக்கு பசுந்தீவனத்தை குறைத்து அதிக அளவிலான உலர் தீவனங்களையும் கொடுப்பதை உறுதி செய்ய வேண்டும்.
